
УСТУП
Літаратурны ландшафт ХХ стагоддзя немагчыма ўявіць без прыкметнай здалёк фігуры Янкі Брыля – сапраўднага волата, светлага, мудрага, усмешлівага, дапытлівага і добразычлівага. З ім у нашу літаратуру ўварваўся вялізны натоўп людскіх тыпаў, шматгалоссе беларускай гісторыі, стракаты свет сучаснага чалавецтва. 

Усё, пра што расказваў Янка Брыль, з чым прыходзіў да сваіх чытачоў, уражвае сваёй прастатой, яснасцю, сонечным святлом, святочнасцю. Нябеснае ён бачыў у зямным, бясконцае – у канчатковым, вечнае – у мімалётным. Адсюль небывалае багацце яго назіранняў, запісаў убачанага і пачутага, малюнкаў, эпізодаў і сцэн, дыялогаў і палілогаў, людскога шматмоўя і жыццёвай шматфарбавасці. Кнігі пісьменніка можна адчыняць на любой старонцы і заўсёды знаходзіць патрэбнае душы, як хлеб надзённы. 

Чытаючы яго творы – год за годам, дзесяцігоддзе за дзесяцігоддзем – мы трапляем у іншы свет беларускага духу, які дапамагае нам спасцігнуць жыццё і лёс, трагедыю і камедыю зямнога існавання тысяч і тысяч пакутнікаў усіх часоў і народаў, якія ўзносіліся вышэй за сваю фізічную прыроду і шукалі вышэйшую ісціну. 

Уся творчасць Янкі Брыля прасякнута глыбокім, чыстым пачуццём да сваёй радзімы. Шчырае, сумленнае служэнне роднай зямлі, роднаму народу было галоўнай мэтай і сэнсам яго жыцця.

ЗНАЧНЫЯ СТАРОНКІ БІЯГРАФІІ

1917г., 30 ліпеня (па новым стылі 4 жніўня)  – Дзень нрараджэння. Янка Брыль нарадзіўся ў Адэсе ў сям'і чыгуначніка. 

1922г. – разам з бацькамі пераехаў на іх радзіму ў Заходнюю Беларусь (вёска Загора Карэліцкага раёна Гарадзенскай вобласці). 

1931г. – па заканчэнні польскай сямігадовай школы паступіў у Навагруцекую гімназію,  але не змог там вучыцца, таму што не было грошай. Працаваў на гаспадарцы, займаўся самаадукацыяй.
1931г. –заўчасна памірае смерцю бацька, і ва ўзросце 14 гадоў Янка становіцца асноўным кармільцам.
1938г. – пачаў друкавацца як паэт і публіцыст у віленскім беларускім часопісу “Шлях моладзі”. Гэта былі вершы “Апошнія крыгі”, “Ажываюць лес і поле…”, “Запрог у саху Рыгор сівулю…”, “Спатканне”.

1939г., сакавік – прызваны ў польскую армію, службу праходзіў ў марской пяхоце.
1939г., верасень – трапіў у палон пад Гдыняй. 

1941г., верасень – ажыццяўляе пабег з палону і далучаецца да партызанаў з Савецкага Саюза. 
1942г. – сувязны партызанскай брыгады ім. Жукава.
1944г. – партызан-разведчык брыгады “Камсамолец”. Рэдактар газеты «Сцяг свабоды» і сатырычнага лістка “Партызанскае жыгала”.
1944г., кастрычнік – пераязджае ў Мінск, паступае на працу ў рэдакцыю газеты-плаката пад назвай «Раздавим фашистскую гадину», паралельна з гэтым працуе рэдактарам у часопісах «Вожык», «Маладосць», «Полымя», а таксама ў Дзяржаўным выдавецтве Беларускай ССР. 

1946г. – выходзіць з друку першая кніга Я.Брыля “Апавяданні”. У яе ўвайшоў шэраг апавяданняў, а таксама аповесць «У Сям'і", у якой аўтар знаёміць чытачоў з жыццём вёскі Заходняй Беларусі.
1947г. – з'яўленне новага зборніка Янкі Брыля пад назвай “Нёманскія казакі”. 

1953г. – выходзіць з друку аповесць пісьменніка “Галя”, якую чытачы ацанілі вельмі высока, папулярнасць аповесці літаральна зашкальвала.

1958г. – выйшаў у свет яго зборнік пад назвай «Надпіс на Зруб», у які ўвайшло некалькі твораў, самым вядомым з якіх з'яўляецца «Маці», яно па праву лічыцца класікай беларускай літаратуры.
1966–1971гг. – працуе сакратаром праўлення Саюза пісьменнікаў Беларускай ССР. 
1967–1990гг. –  старшыня Беларускага аддзялення таварыства «СССР – Канада».  
1981г. – Янка Брыль атрымаў званне Народнага пісьменніка Беларусі.
1994г. – член Нацыянальнай Акадэміі навук Беларусі.

2006г., 25 ліпеня –  Янкі Брыля не стала. Яго пахаванне адбыліся на яго радзіме, у Калодзішчах.
РАБОТА З КНІЖНЫМ ФОНДАМ

Наглядныя формы работы 

З мэтай раскрыцця і папулярызацыі літаратуры, прысвечанай Янку Брылю прапануем арганізаваць кніжныя выставы, адкрытыя прагляды літаратуры пад назвамі:

· «Янка Брыль. Сцежкi, дарогi, прастор... »

· «Янка Брыль. С людьми и наедине »
· «Думаючы пра вечнае, бачыць штодзённае»
· «Янка Брыль. З людзьмі і сам-насам »
· «Непаўторны Янка Брыль»
· «Слова пра пісьменніка»
· «На службе свайго прызвання»
· «Мудры і просты Янка Брыль»
· «Пишу, читаю, живу»
· «Жменя сонечных промняў» 
· «Пішу як жыву»
· «Золотые кросна души»
· «Гэта нямала — быць сапраўдным і чэсным пісьменнікам»
· «Вечнае жыццё ў слове»
· «Суровая праўда аб вайне»
Прапануем правесці:

· літаратурная гадзіна «Янка Брыль: усё жыццё з народам»

· літаратурная вечарына «Усё жыццё ў народзе i з народам...» » 
· літаратурны агляд  «Я.Брыль: асоба і творчасць»
· хроніка-партрэт «Искренний, человечный талант»
· літаратурны вечар «Вся жизнь в народе и с народом»
· літаратурны калейдаскоп  «Лёс. Творчасць. Памяць»
· літаратурная гасцёўня «Паэтычна. Хораша. Займальна»
· вечар-партрэт «Вспоминаем Янку Брыля»
· вечар-ушанаванне «Янка Брыль: Нарыс жыцця і творчасці»
· літаратурны вечар «Неповторимый и незабываемый Янка Брыль»
· літаратурна-пазнавальная гадзіна «Думаючы пра вечнае, бачыць штодзённае»
· літаратурны партрэт “Янка Брыль – пісьменнік Беларусі”

Віктарына па творчасці Я.Брыля.
І.Калі нарадзіўся Я.Брыль?
                   а) 1921г., 
                   б) 1917г., 
                   в) 1925г.
2. Дзе нарадзіўся пісьменнік?
                   а) у Таліне, 
                   6) у Адэсе, 
                   в) у Гомелі.
3.Як называецца апавяданне, у якім расказана гісторыя вёскі Загор'е, дзе прайшло дзяцінства і юнацтва Я.Брыля?
                   а) "Марыля", 
                   б) "Гуртовае",
                 в) "У снежнай пустыні".
4.У якой школе атрымаў пачатковую адукацыю Я.Брыль?
                 а) рускай, 
                 б) беларускай, 
                 в) польскай.
5.У якіх творах Я.Брыль успамінае сваю школьную настаўніцу?

а) "Сірочы хлеб",

б) "Маці"

в) "Птушкі і гнёзды".

6. Які твор Я.Брыля лічыцца пачаткам яго літаратурнай дзейнасці?
               а) "Марыля", 
               б) "Сірочы хлеб", 
               в) "На Быстранцы". 
7. У гады Вяликай Айчыннай вайны Я.Брыль
                а) ваяваў на фронце, 
                б) партызаніў, 
                в) працаваў у друку. 
8. У якой газеце супрацоўнічаў у час вайны Я.Брыль?

а) "За Савецкую Беларусь",

б) "Сцяг брыгады",

в) "Раздавім фашысцкую гадзіну",

г) "Сцяг свабоды".

9. Які польскі горад у час другой сусветнай вайны абараняў Я.Брыль?

а) Гдыню,

б) Варшаву,

в) Познань.

10. У якім годзе выдадзены першы зборнік апавяданняў Я.Брыля?
                а) 1946 г., 
                б) 1949 г., 
                в) 1950 г.
11.У якім творы Я.Брыль апавядае пра нямецкі палон?
                 а) “Апошняя сустрэча”, 
                 б) “Марыля”, 
                в) “Птушкі і гнёзды”.
12. Я.Брыль вядомы як перакладчык. Творы якіх пісьменнікаў перакладаў ён на беларускую мову?

3 рускай: а) Чэхава,
б) Пушкіна,

в) Талстога.

3 польскай: а) М.Канапліцкай,
б) Э.Ажэшкі,
в) Б.Пруса.

13. Як называецца твор пра падарожжа ў Італію?

а) "Дваццаць",

б) "Вачыма друга",

в) “Глядзіце на траву".

14. Творчасці якога пісьменніка прысвечаны нарыс "Быць чалавекам”?

а) Я.Коласу,

б) А.Чэхаву,

в) М.Горкаму. 

15.У якім творы Я.Брыль узнавіў каларытныя вобразы сваіх землякоў?

а) "Золак, убачаны здалёк",

б) "Ніжнія Байдуны",

в)"Вітраж".

16. За які твор Я.Брылю была прысуджана Дзяржаўная прэмія СССР?
               а) "Ніжнія Байдуны", 
               б) "У Забалоцці днее", 
               в)"Сірочы хлеб".
17. У якім годзе Я.Брылю прысвоена званне народнага пісьменніка Беларусі?            
               а) 1981г.,

               б) 1991г.,
               в) 1975г.
Літаратурная віктарына “Асколачак вясёлкі”

1. з якіх твораў гэтыя ўрыукі.

1. «Як вядзецца спрадвеку, яна спачатку прыткнулася лбом да шыбы, паглядзела. Потым выйшла ў сенцы, дрыжачымі рукамі выцягнула засаўку і адчыніла дзверы. Стала толькі ясна тое, аб чым яна здагадалася адразу: гэта — яны, байцы...
Адзін з іх, — а колысі ўсіх было, не паспела заўважыць адразу ў матава-празрыстым паўзмроку дасвецця, — адзін падышоў да яе і ўсё яшчэ шэптам сказаў, нібы спытаўся:
— Мать? Ты нам хлебушка дай, родная... Ты не бойся: мы сразу же уйдем... Из лагеря бежали...» 

(“Маці”)

2.«— Мы, сяляне вёскі Галынка, — чытаў Мікола, — заяўляем пратэст супраць таго, каб нашы дзеці вучыліся не на роднай мове, і патрабуем адкрыць у нас беларускую школу...

Данік ведаў — не хто-небудзь іншы, а ён, Мікола, пісаў тэты пратэст. А падпісала яго ўся веска - з канца ў канец».
(“Сірочы хлеб)

3. «I пані Мар'я працягнула да яго рукі. Данік ішоў туды, як заваражоны. Яна ляжала галавою да акна, завешанага фіранкай, па шыю схаваўшыся пад беленькай коўдрай. Чорныя, кучаравыя валасы яе «полькі» растрэсліся на падушцы, а чырвоныя, нібы прыпухлыя губы ўсміхаліся. Калі Данік зусім падышоў, пад далонямі пані Мар'і загар-эліся яго шчокі і вушы, а на лбе — зусім нечакана-горача цмокнулі пацалункам губы настаўніцы.

— Харошы мой!.. I чаго ж ты так засаромеўся? Ну, сядзь. Вазьмі вунь крэсла, каля стала».
(“Сірочы хлеб)

4. «Ён нарадзіўся ў лесе, у двары таго дзядзькі, што пільнуе лес. Спачатку нічогане бачыў і ніяк не называўся, — жыў сабе вобмацкам, ды ўсё. Было нешта вялікае, калматае, цёплае, у чым ён хаваўся разам са сваім чорным казытлівым чмысікам; там жа была нейкая соска з крынічкай цёпленькага малака; а нешта вялікае, добрае грэла, абню-хвала і лізала, пяшчотна і многа».
(“Цюцік”)
2. у якіх творах Янка Брыль:

1) асудзіў жорсткасць і абыякавасць людзей да лёсу прыручаных жывёл (“Цюцік”);

2) адлюстраваў праблему станаўлення чалавечай асобы; (“Сірочы хлеб);
3) уславіў подзвіг беларускай жанчыны (“Маці”);

4) разам з Алесем Адамовічам і Уладзімірам Калеснікам паказаў трагедыю беларускага народа вачыма мірнага насельніцтва — ахвяр агрэсіі фашызму ў гады Вялікай Айчыннай вайны (“Я з вогненнай вёскі…”).

Крыжаванка “Адгадай, ды не памыліся”

1. Першы настаўнік у жыцці, які прывіў малому Янку любоў да кнігі і адукацьі. 
2. Месца нараджэння пісьменніка. 
3. Імя брата, які пазней не працягваў вучобу, а застаўся працаваць на гаспадарцы. 
4. Адна з адметнасцей літаратурнага таленту Янкі Брыля. 
5. Адэскі падарунак малодшым дзецям ад старэйшых братоў Уладзіка і Ігната. 
6. Прозвішча настауніцы, якая стала адным з прататыпаў пані Мар'і з аповесці «Сірочы хлеб». 
7. Мястэчка, дзе ў польскай сямігодцы вучыўся будучы пісьменнік. 
8. Горад, дзе Янка Брыль правучыўся ў гімназіі ўсяго адзін месяц. 
9. Веска, якая стала для пісьменніка малой радзімай.

ВЫКАРЫСТАННЕ ІНТЭРНЭТ-РЭСУРСАЎ
Дакументальныя фільмы
Янка Брыль : лёс марпеха : [Видеозапись] : [сайт] : [документальный фильм] / Национальная государственная телерадиокомпания Республики Беларусь телеканал “Беларусь 3”. – Режим доступа: https://www.youtube.com/watch?v=aT3yJEpQlW4 – Запіскі на палях.

“Святло далёкай зоркі”. Янка Брыль : [Видеозапись] : [сайт] : [документальный фильм] / Национальная государственная телерадиокомпания Республики Беларусь телеканал “Беларусь 3”. – Режим доступа: https://www.youtube.com/watch?v=Ci1yzGPisVA – Святло далёкай зоркі.

Відэа з прачытаннем твораў
Янка Брыль «Цюцік» // Янка Брыль на белорусском языке : [Видеозапись] : [сайт] . – Режим доступа: https://altarena.ru/yanka-bryl-na-belorusskom-yazyke/ 

Янка Брыль «Маці» // Янка Брыль на белорусском языке : [Видеозапись] : [сайт] . – Режим доступа: https://altarena.ru/yanka-bryl-na-belorusskom-yazyke/ 

Янка Брыль - Memento mori // Янка Брыль на белорусском языке : [Видеозапись] : [сайт] . – Режим доступа: https://altarena.ru/yanka-bryl-na-belorusskom-yazyke/ 

Янка Брыль «Урокі пані Мар'і» (паводле аповесці «Сірочы хлеб»). Ч. 1-3 // Янка Брыль на белорусском языке : [Видеозапись] : [сайт] . – Режим доступа: https://altarena.ru/yanka-bryl-na-belorusskom-yazyke/ 

Янка Брыль «Урокі пані Мар'і»  9 частка // Янка Брыль на белорусском языке : [Видеозапись] : [сайт] . – Режим доступа: https://altarena.ru/yanka-bryl-na-belorusskom-yazyke/

Янка Брыль «Mеmento Mori», чытае Вiкторыя Красуцкая [Электронный ресурс]: – Режим доступа: https://www.youtube.com/watch?v=I8f6cKEipak
Буктрэйлеры
Буктрейлер Янка Брыль – Цюцік [Электронный ресурс]: – Режим доступа: https://www.youtube.com/watch?v=JLFpk2HKDN4
Ivan Doroshenko-Буктрейлер Янка Брыль-Маці (Doroshenko Films)  [Электронный ресурс]: – Режим доступа: https://www.youtube.com/watch?v=MQ8gy1KMusg
Янка Брыль "Сірочы хлеб"   [Электронный ресурс]: – Режим доступа: https://www.youtube.com/watch?v=ezyTFmZ4Clg
Прэзентацыі
Жыццёвы шлях Янкi Брыля... : [Электронный ресурс]:   [прэзентацыя]: – Режим доступа: http://www.myshared.ru/slide/1407435/?ysclid=l5hyr2mu40707105952
Презентация по белорусской литературе на тему "Янка Брыль : [Электронный ресурс]:   [прэзентацыя]: – Режим доступа: https://infourok.ru/prezentaciya-po-belorusskoj-literature-na-temu-yanka-bryl-5438141.html
Янка Брыль: биография, творчество, карьера, личная жизнь : [Электронный ресурс]:   [прэзентацыя]: – Режим доступа: https://altarena.ru/yanka-bryl-na-belorusskom-yazyke/
БІБЛІЯГРАФІЯ
Творы Янкі Брыля:
1. Брыль, Янка. Збор твораў : у 5-цi т. / Янка Брыль; уступ. арт. А. Адамовіча. – Мінск : Мастацкая лiтаратура, 1979. – Т. 1 : Апавяданні. – 510, [1] с., [5] л. іл., партр., факсім.

2. Брыль, Янка. Збор твораў : у 5-цi т. / Янка Брыль. – Мінск : Мастацкая лiтаратура, 1980. – Т. 2 : Аповесці. – 509, [2] с., [4] л. партр.

3. Брыль, Янка. Збор твораў : у 5-ці т. / Янка Брыль. – Мінск : Мастацкая лiтаратура, 1980. – Т. 3 : Птушкі і гнёзды : раман ; Граніца : раздзелы з рамана ; Нарысы. – 524, [2] с., [4] л. партр.

4. Брыль, Янка. Збор твораў : у 5-ці т. / Янка Брыль. – Мінск : Мастацкая лiтаратура, 1981. – Т. 4 : Свет далёкі і блізкі : дарожныя нататкі ; Пра запаветнае : артыкулы, эсэ, партрэты. –

540, [1] с., [4] л. партр.

5. Брыль, Янка. Збор твораў : у 5-цi т. / Янка Брыль. – Мінск : Мастацкая лiтаратура, 1981. – Т. 5 : Лірычныя запісы і мініяцюры. – 590, [1] с., [4] л. іл., партр.

22. Брыль, Я. Акраец хлеба = Краюха хлеба : аповесць, апавяданнi, лiрычныя запiсы / Янка Брыль. – Мінск : Мастацкая лiтаратура, 1977. – 244 с.

ДАДАТАК 

Сцэнарый літаратурнай вечарыны 
«СТОПЯЦІГАДОВЫ ЮБІЛЕЙ КЛАСІКАЎ БЕЛАРУСКАЙ ЛІТАРАТУРЫ –
ПІМЕНА ПАНЧАНКІ І ЯНКІ БРЫЛЯ»

Мэта: выхоўваць пашану да роднай культуры, да літаратурнай спадчыны беларускага народа праз ушанаванне памяці класікаў беларускай літаратуры – Пімена Панчанкі і Янкі Брыля.
Задачы:
- паглыбіць веды студэнтаў аб жыцці і творчасці Пімена Панчанкі і Янкі Брыля;
- выхоўваць павагу да роднага слова;
- фарміраваць літаратурны густ студэнтаў.
Удзельнікі мерапрыемства: дарослыя, старэйшы школьны узрост.
Месца правядзення: актавая зала.
Абсталяванне: 2 мікрафоны, ноўтбук, праектар; прэзентацыя; аўдыязапісы песень «Мой родны кут», «Жытнёвы звон», «Мала сказаць: ненавіджу», «Цячэ вада ў ярок», «Лявоніха»; відэазапіс «Янка Брыль спявае песню».
Афармленне: партрэты Янкі Брыля і Пімена Панчанкі; вырабы народнага мастацтва; кніжная выстава.
Падрыхтоўчы этап:
- Стварэнне сцэнарыя і мультымедыйнай прэзентацыі.
- Упрыгожанне аўдыторыі.
- Правядзенне генеральнай рэпетыцыі.
Ход мерапрыемства
Вядучы 1: Дарагія сябры, дарагія госці нашай вечарыны! 2022 год багаты на юбілеі. Гэта год нараджэння Янкі Купалы і Якуба Коласа. 
Вядучы 2: Але наша вечарына будзе прысвечана другім двум славутым сынам нашай Радзімы, імёны якіх добра
вядомыя кожнаму беларусу, – Янку Брылю і Пімену Панчанку.
(Cлайд 1)
Вядучы 1: Паэт і празаік, адзін з Заходняй Беларусі, другі з Усходняй... Ці былі падобныя іх жыццёвыя і творчыя шляхі? Давайце паразважаем... Абодва з’явіліся на свет за мяжой, Пімен Панчанка – у Таліне, куды
бацькі выехалі на заробкі, Янка Брыль – у Адэсе, яго бацька працаваў там на чыгунцы. Потым сем’і вярнуліся на радзіму.
(Cлайд 2)
Вядучы 2: Пімен Панчанка ў Бягомлі скончыў сямігодку. Затым працаваў рабочым і адначасова вучыўся на педагагічных курсах, пасля заканчэння якіх настаўнічаў у розных школах рэспублікі. У 1939 годзе паспяхова
скончыў завочнае аддзяленне філалагічнага факультэта Мінскага педагагічнага інстытута.
(Cлайд 3)
Вядучы 1: У верасні таго ж 1939 года маладога настаўніка прызвалі на вайсковую службу, дзе ён спачатку ўдзельнічаў у вызваленні Заходняй Беларусі, пасля чаго застаўся на службе ў Чырвонай Арміі.
(Cлайд 4)
Вядучы 2: Ваенныя ўражанні паэта склалі зборнікі «Дарога вайны», «Далёкія станцыі», «Гарачыя вятры». Якім болем і любоўю поўняцца ваенные вершы паэта. Адзін з самых вядомых твораў таго перыяду – верш «Зва-
рот». Паслухайце яго ў выкананні (называе імя чытача).
Зварот
Меднастволы, як вылiты, высiцца бор,
Зацвiтае на ўзлессi блакiтны чабор,
Заглядзелася сонца ў люстра азёр, –
Гэта ты, мая Беларусь!
Сiнi ранак. Дзяўчына збiраецца жаць,
На плячы маладзiк – серабрысты серп,
А наўкол налiўныя сады ляжаць,
Бурштыновыя яблыкi ў расе, –
Гэты ты, мая Беларусь!
Я нямала прайшоў за вайну дарог,
А цябе такой непаўторнай збярог...
Бой мацнее!
Я хутка к табе прыйду,
Да грудзей набалелых тваiх прыпаду,
Пакланюся лясам i палеткам шырокiм.
Толькi цяжка праходзiць апошнiя крокi
Да цябе, мая Беларусь!
Толькi страшна мне думаць пра тую хвiлiну,
Калi гляну ў вочы я роднай краiне.
Буду хату шукаць, – а знайду руiны,
Буду мацi гукаць, – адгукнецца магiла
На пагосце старым пад вярбою пахiлай.
Што ж, якой ты нi будзеш – i ноччу, i раннем,
Я пазнаю цябе, я не здраджу табе.
Перанесла ты гора i катаваннi
I зрабiлася мне даражэй i радней.
Асушу твае слёзы,
Залячу твае раны,
Кожны лiст твой распраўлю рукою старанна.
Насаджу каля вёсак сады маладыя,
Каб ты вечна цвiла
I ў шчасцi расла,
Дарагая мая Беларусь!
(Cлайд 5)
Вядучы 2: Па дарогах Вялікай Айчыннай вайны паэт прайшоў у якасці франтавога карэспандэнта і завяршыў сваю службу ў 1945 годзе у Іране. Экзатычная зямля, чужыя звычаі, побыт захаплялі паэта, ды не засланілі ў яго
душы галоўнага: ён імкнуўся вярнуцца на радзіму і да радзімы. Думкамі, пачуццямі, клопатамі ён знаходзіўся на Беларусі, якая была ўжо вызвалена ад фашыстаў. У Іране быў створаны Піменам Панчанкам вядомы цыкл вершаў
«Іранскі дзённік». 

(Cлайд 6)
Вядучы 1: Паэт вярнуўся ў 1946 годзе. Стаў працаваць у Мінску ў рэдакцыях самых значных часопісаў. Потым з’яўляўся сакратаром праўлення Саюза пісьменнікаў Беларусі. Займаўся грамадскай дзейнасцю, у тым ліку быў
дэпутатам Вярхоўнага Савета БССР. На грамадскіх пачатках узначальваў Рэспубліканскі Камітэт абароны міру. А яшчэ Пімен Панчанка – ганаровы акадэмік Нацыянальнай акадэміі навук Беларусі. 

Вядучы 2: У пасляваенных творах паэта выразна гучаць грамадзянскія матывы. Яго вершы прысвечаны змаганню за мір, за шчасце людзей, інтэрнацыянальным сувязям краіны. Адзін за другім выходзяць зборнікі паэта «За шчасце, за мір», «Шырокі свет», «Кніга вандраванняў і любові», «Нью-Ёркскія малюнкі», «Тысяча небасхілаў». 

(Cлайд 7)
Вядучы 1: Прыкметнай з’явай у літаратурным жыцці Беларусі стала і кніга вершаў Панчанкі «Пры святле маланак», з якой пачаўся новы перыяд у творчасці паэта – светаразуменне паэта становіцца больш філасофскім,
разважлівым. Паэтычныя зборнікі П. Панчанкі «Снежань», «Крык сойкі», «Вячэрні цягнік» насычаны непакоем, роздумам над глабальнымі праблемамі сучаснасці, над будучыняй чалавецтва. У іх гучыць гарачая любоў да роднай зямлі, да чалавека працы. Для вас музыку з песні «Мой родны кут» выконвае на цымбалах (называе імя выканаўцы).
(Выкананне песні)
Вядучы 2: Вялікім скарбам для паэта ва ўсе перыяды творчасці была родная мова – багатая, жывая разнастайная. Мова, якую ён так любіў і за якую так балела душа.
(Cлайд 8)
Вядучы 1: Верш Пімена Панчанкі «Хлебныя словы» чытае (называе імя чытача).
          Хлебныя словы
Адценне слоў – не глупства,
Ты ім не пагарджай.
Скарынка. Скіба. Луста.
Акраец. Каравай.
Акраец – шлях, дарога
І зайцаў хлеб лясны.
Скарынка – сум, трывога
І боль былой вайны.
Здараецца, вядома,
Што, выпіўшы ў гасцях,
Грызе скарынку дома
Пахмурны халасцяк.
А скіба – дзень вясновы.
Ралля. Плугі. Сяўба.
Наш хлеб – жыцця аснова,
Працяг і барацьба.
А луста – слова сытнае,
Духмянае і шчодрае.
Яно ад маці – сітнае
Ціназдравата-чорнае.
А каравай – вясельнае,
Святочнае яно.
На ручніку нясе яно
І радасць, і віно.
І справа тут не ў ежы,
А ў смачным змесце слоў,
І ў жытным ветры свежым,
І ў звоне каласоў...
(Cлайд 9)
Вядучы 2: Пімен Панчанка любіў музыку. Вельмі падабаліся яму класічныя
творы, опера. Любіў слухаць песні Ігара Лучанка. Славуты беларускі кампазітар неаднойчы быў госцем у доме паэта. А зараз паслухаем песню
Ігара Лучанка на словы Пімена Панчанкі «Жытнёвы звон».
(Гучыць песня)
Вядучы 1: З 1972 года Пімен Емяльянавіч цалкам аддаецца творчай дзейнасці, спалучаючы яе з абавязкамі дэпутата Вярхоўнага Савета БССР. А ў 1973 годзе яму было нададзена ганаровае званне народнага паэта Беларусі.
(Cлайд 10)
Вядучы 2: Паэтычная спадчына П. Панчанкі – праўдзівая энцыклапедыя нашага духоўнага жыцця, люстэрка, у якім мы бачым і пазнаём сябе. «Без чалавечнасці не будзе вечнасці» – гэтыя словы паэта – дэвіз яго жыцця і
творчасці, трывожны покліч нашага неспакойнага часу. Адзін з вядомых філасофскіх вершаў Пімена Панчанкі чытае (называе імя чытача).
Той дзень прапаў і страчаны навекі...
Той дзень прапаў і страчаны навекі,
Калі ты не зрабіў таго, што мог;
Калі не паспрыяў ты чалавеку,
Няшчыры быў, зманіў, не дапамог.
Той дзень збяднеў, зліняў на сотню радуг
І, попелам пасыпаны, сканаў,
Калі не падзяліў з суседам радасць
І больш за дзень узяў ты, чым аддаў.
Той дзень, лічы, завянуў пустацветам,
Калі ты пяць хвілін пашкадаваў,
Каб дзецям паказаць куточак свету
І хараство людзей, і дрэў, і траў.
Той дзень зусім закрэслены табою,
Калі ты раўнадушна абмінуў
Бяду чужую, пабаяўся болю,
Абразу хама моўчкі праглынуў...
Пазней старэць пачнеш самотна ў хаце
І будзеш скаргі гнеўна кідаць нам.
Не мы, жыццё табе даўгі заплаціць
За раўнадушша.
Вінаваты сам.
Мы не плюём на дружбу і на працу:
Нам без трывог не зберагчы жыцця.
Сябры, давайце будзем хвалявацца
За ўсіх і ўсё: за зерне, і дзіця...
Вядучы 1: У сваіх творах Пімен Панчанка – шчыры патрыёт Беларусі, ястомны змагар за захаванне прыроды, за культываванне ў грамадстве высокіх маральных ідэалаў, выкрывальнік хлусні і бюракратыі. Верш Пімена
Панчанкі «Родная мова» чытае (называе імя студэнткі).
Родная мова
Кажуць, мова мая аджывае
Век свой ціхі: ёй знікнуць пара.
Для мяне яна вечна жывая,
Як раса, як сляза, як зара.
Гэта ластавак шчабятанне,
Звон світальны палескіх крыніц,
Сінь чабору, і барвы зарніц,
І буслінае клекатанне.
Калі ж хто загадае: «Не трэба!» –
Адрачэцца ад мовы народ, –
Папрашу я і сонца, і неба:
Мне не трэба ні славы, ні хлеба,
Асудзіце на безліч нягод.
Толькі месяцаў назвы пакіньце,
Назвы родныя роднай зямлі,
Пра якія з маленства ў блакіце
Бор шуміць і пяюць жураўлі:
Студзень – з казкамі снежных аблокаў,
Люты – шчодры на сіні мароз,
Сакавік – з сакатаннем і сокам
Непаўторных вясновых бяроз,
Красавік – час маланак і ліўняў,
Травень – з першым каханнем, сяўбой,
Чэрвень – з ягаднаю зарой,
Ліпень – з мёдам,
З пшаніцаю – жнівень,
Спелы яблычны верасень,
Светлы кастрычнік
У празрыстасці чыстай, крынічнай,
Лістапад – залаты лістапад,
Снежань – першы густы снегапад...
Ці плачу я, ці пяю,
Ці размаўляю з матуляю –
Песню сваю, мову сваю
Я да грудзей прытульваю.
Вядучы 2: З песняй на словы П. Панчанкі «Мала сказаць: ненавіджу...» выступае (называе імя студэнткі). 
(Выконваецца песня)
Вядучы 1: А апошнія гады жыцця паэта – як сведчаць блізкія і знаёмыя – былі вельмі цяжкімі. Даймалі шматлікія хваробы. Пачаліся і матэрыяльныя нястачы. Найбольш мучыў душэўны боль. У творчасці паэта ўзмацніліся
публіцыстычнасьць, палемічная вастрыня, сатырычны пафас.
Вядучы 2: Вядомы крытык Рыгор Шкраба дакладна заўважыў: «Пімен Панчанка піша толькі пра тое, што ўскалыхнула яго самога, прымусіла мацней біцца сэрца, вывела яго з раўнавагі. Неабыякавасць, пачуццё асабістай зацікаўленасці, імкненне давесці свой погляд, падзяліцца самым патаемным з другім – у гэтым ёсць адзнака сапраўднай паэзіі».
(Cлайд 11)
Вядучы 2: Янка Брыль – яшчэ адзін юбіляр 2017 года. Да таго ж і наш блізкі суайчыннік, бо ён з’явіўся на свет на Навагрудчыне, гэтым старажытным і багатым на культурныя скарбы краі.
(Cлайд 12)
Вядучы 1: Як і Пімен Панчанка, Янка Брыль зведаў суровыя выпрабаванні ў час вайны і ў мірны час. Ён быў салдатам Першай сусветнай вайны ў Польшчы, ваеннапалонным у Германіі, партызанам Вялікай Айчыннай вайны на роднай Навагрудчыне. І ўвесь гэты час ён вёў запісы ў блакноце-дзённіку і працаваў над новымі творамі.
(Cлайд 13)
Вядучы 2: Няпростым быў і творчы шлях. Янка Брыль усвядоміў, што новае слова, якое ён можа сказаць у літаратуры, – гэта слова шчырае, якое ідзе ад сэрца. Менавіта ў жанры лірычных мініяцюр пісьменнік найбольш
ярка раскрыў свой талент. У гэтым жанры напісаны зборнікі «Жменя сонечных промняў», «Вітраж», «Акраец хлеба», «Сёння і памяць», «Пішу як жыву» і многія іншыя. Галоўным творчым прынцыпам Янкі Брыля быў прынцып «не прыдумваю... а пішу жыццё». І, безумоўна, такі падыход вытрымаў выпрабаванне часам.
Вядучы 1: Славуты раман Янкі Брыля «Птушкі і гнёзды» таксама напоўнены лірызмам і асабістым болем, бо гісторыя галоўнага героя, Алеся Руневіча, фактычна паўтарае жыццёвы шлях самаго Івана Антонавіча, які ў час
вайны трапіў у палон і ўцёк адтуль. Як казаў сам пісьменнік, гэтая кніга – больш, чым аўтабіяграфія. Гэта біяграфія душы.
(Cлайд 14)
Вядучы 2: Унікальнай у сусветнай літаратуры стала і створаная Янкам Брылём разам з Алесем Адамовічам і Уладзімірам Калеснікам дакументальная аповесць «Я з вогненай вёскі...», выдадзеная ў 1975 годзе, – жудасныя ўспаміны ўцалелых жыхароў спаленых вёсак Беларусі, жорсткая, няўмольная, крывавая праўда пра вайну, пра фашызм.
Вядучы 1: Мы ўжо казалі пра тое, як разумеў ролю мастака слова Пімен Панчанка. А вось простыя і глыбокія
словы, сказаныя Янкам Брылём: «Для мяне літаратура – гэта служэнне...». Гэта было сказана ў 1981 годзе, калі ганаровае званне народнага пісьменніка Беларусі стала знакам агульнага прызнання заслуг майстра амаль за паўстагоддзе плённай працы.
(Cлайд 15)
Вядучы 2: А якім быў Іван Антонавіч у штодзённым жыцці? Сучаснікі ўзгадваюць, што Янку Брылю была ўласціва пільная ўвага да чалавека, да суразмоўцы, да ўсіх, хто побач. Галоўным для яго было не здзейсніць
якога-небудзь нізкага ўчынку, быць прыстойным чалавекам, не здрадзіць.
(Cлайд 16)
Вядучы 1: Пісьменнік шанаваў мастацкае слова, пастаянна чытаў, выпісваў літаратурныя часопісы. У творах яму падабалася класічная яснасць. А сам працэс чытання ён параўноўваў з малітвай – малітвай Слову.
Вядучы 2: Янка Брыль любіў і сам заўсёды ахвотна спяваў. Захаваўся відэазапіс, на якім Іван Антонавіч спявае знакамітую польскую песню. Прапануем яго паглядзець.
(Дэманструецца відэазапіс: https://www.youtube.com/watch?v=Ci1yzGPisVA, урывак з 18.15 па 18.45 хв.)
(Cлайд 17)
Вядучы 1: Любімую песню Івана Антонавіча «Цячэ вада ў ярок» выконвае для вас (называе імя студэнткі).
(Выкананне песні)
Вядучы 2: Як і Пімену Панчанку, Янку Брылю была ўласціва рэфлексія, роздум над уласным творчым шляхам, над вынікамі працы.
(Cлайд 18)
Вядучы 1: Іван Антонавіч – што рэдка сярод пісьменнікаў – рана адчуў сваю прыналежнасць да класікаў. У 60-я гады Янка Брыль прынёс у нацыянальную бібліятэку свае творы і дакументы. Бо ведаў, як гэта важна – захоўваць
слова. І да апошніх дзён жыцця ён усведамляў, што пісьменнік не мае права на абыякавасць, неахайнасць, што творца павінен быць прыкладам для чытачоў. Таму Іван Антонавіч заўсёды сачыў за паводзінамі і маўленнем, за
ўнутранай і знешняй культурай. 

(Cлайд 19)
Вядучы 1: Апошняя кніга Янкі Брыля «Парастак» была выдадзена ў 2006 годзе. Яна вельмі асабістая. Гэта кніга ўвогуле пра сям’ю, пра бацькоў і дзяцей, пра тое, што злучае пакаленні. А назва «Парастак» – з-за таго, што
якраз тады, калі рукапіс быў здадзены ў рэдакцыю, нарадзілася праўнучка пісьменніка – Дар’я, Адарка, малады парастак на дрэве брылёўскага роду. Цікава, што і ўнук Янкі Брыля Антон Брыль стаў вядомым паэтам і перакладчыкам.
Вядучы 2: Верш Дануты Бічэль, прысвечаны Янку Брылю, чытае (называе імя чытача).
Светлай памяці Янкі Брыля
Вы – як крона таго адзінокага дуба, які
на раўніне Радзімы любай вякуе вякі.
Плёны Вашага смелага духу
не ў людскім пчаліным вуллі –
у глыбінях, у сотах спрацаванай зямлі.
Вы – не побач кагосьці, Вы ў Радзімы ўнутры
ў святой глыбачэзнай глыбіне брыл...
Гэткі звонку лагодны, бы на Нёмане вір,
Вы – незабыўны наш, Янка Брыль.
Вы заснулі не ў радзе знакамітых магіл –
у Боскім садзе з сяброўкай адно пры адным.
Вы – над блакітнай роснай зямлёй белых крыл,
Вы – настаўнік вольнай эліты, наш Янка Брыль.
Самі «Парастак» памяці аб сабе нам далі,
прышчапілі яго на магутным камлі –
у сэрцах тых прышчапілі, каго моцна любілі,
каб без Вас, як без броду, адны не брылі.
Каб былі ўсе нашчадкі па духу, як Вы...
(Cлайд 20)
Вядучы 1: Пра ролю твораў Пімена Панчакі і Янкі Брыля ў выхаванні маладога пакалення раскажа настаўнік беларускай мовы і літаратуры (называе імя выступоўцы).
Вядучы 2: Творы Янкі Брыля і Пімена Панчанкі вывучаюць і ў малодшых класах школы. Запросім на сцэну самых маладых беларусаў, якія ў гонар нашых класікаў падрыхтавалі танец «Лявоніха».
(Выступае дзіцячы танцавальны калектыў)
Вядучы 1: Звярніце ўвагу на выставу, падрыхтаваную нашай бібліятэкай. Гэта кнігі, якія вучаць быць мудрымі, адказнымі, сумленнымі.
(Cлайд 21)
Вядучы 2: Спадзяёмся, жаданне прачытаць іх з’явіцца ў вас пасля нашай вечарыны. Дзякуем за ўвагу!
Дадаткі:
Дадатак 1. Прэзентацыя «Стогадовы юбілей класікаў беларускай літаратуры» (на электронным носьбіце).
Дадатак 2. Фотаздымкі з мерапрыемства (на электронным носьбіце).

